დასაქმების ხელშეწყობის პოლიტიკა შშმ პირებს  სთავაზობს სხვადასხვა სახის მომსახურებას როგორიცაა:
· სამუშაოს მაძიებელთა პროფესიული მომზადება-გადამზადებისა და კვალიფიკაციის ამაღლების სახელმწიფო პროგრამა, რომლის მიზანია შრომის ბაზრის მოთხოვნად პროფესიებში სამუშაოს მაძიებელთა პროფესიული მომზადება-გადამზადებით  და სამუშაო ადგილებზე შემდგომი სტაჟირებით  მათი კონკურენტუნარიანობის ამაღლება და ამ გზით სამუშაოს მაძიებელთა დასაქმების ხელშეწყობა;
· შრომის ბაზარზე ინდივიდუალური და ჯგუფური კონსულტირებების გაწევა;
· საშუამავლო მომსახურების გაწევა-განვითარება;
· პროფესიული კონსულტაციისა (პროფკონსულტაცია) და კარიერის დაგეგმვის მომსახურებების გაწევა მუნიციპალურ დონეზე;
· [bookmark: _GoBack]დასაქმების ფორუმები-აღსანიშნავია, რომ 2016-2017 წლებში საქართველოს ოკუპირებული ტერიტორიებიდ დევნილთა, შრომის, ჯანმრთელობისა და სოციალური დაცვის სამინისტროს მხარდაჭერით რეგიონებში ჩატარადა დასაქმების ფორუმები შშმ პირთათვის.
ამასთან, საყურადღებოა -მოწყვლადი, დაბალკონკურენტუნარიანი ჯგუფების დასაქმების ხელშემწყობი მექანიზმების შემუშავების და დანერგვის -სერვისი რომლის მიზანია მოწყვლადი, დაბალკონკურენტუნარიანი პირების დასაქმების ხელშეწყობის სერვისების დანერგვა. აღნიშნული სერვისი მოიცავს ორ კომპონენტს:
· მხარდაჭერითი დასაქმების კონსულტანტთა ჯგუფის ფორმირების კომპონენტი, რომლის ამოცანაა შშმ და სსსმ პირთა დასაქმების  ხელშეწყობისთვის მხარდაჭერითი დასაქმების კონსულტანტთა ჯგუფის ფორმირება;
· სამუშაო ადგილების შრომის ანაზღაურების სუბსიდირების კომპონენტი, რომლის ამოცანაა ახალგაზრდების (16 წლიდან 29 წლის ჩათვლით),  შშმ და სსსმ პირთა დასაქმების ხელშეწყობის მიზნით, დამსაქმებლებთან შეთანხმების მიღწევის გზით,  ახალ ან არსებულ თავისუფალ სამუშაო ადგილებზე დასაქმებულ ბენეფიციართა შრომის ანაზღაურების სუბსიდირება. შრომის ანაზღაურების სუბსიდირება ითვალისწინებს 50 % დაფინანსებას, რომლის  ოდენობა განისაზღვრება არა უმეტეს 470 ლარით.სუბსიდირების ხანგრძლივობა განისაზღვრება არაუმეტეს 4 თვის ვადით ასევე, სუფსიდირების დასრულების შემდგომ დამსაქმებელი გაუგრძელებს შრომით ხელშეკრულებას ბენეფიციარს არანაკლებ 6 თვის ვადით.


